
    Diidi ki le ki daani li biigili tuona leni ku suagu n cili
maama, lan tie maama leni lan baa maa yaala, leni Jesu n paadi li biigili
paaciamu li dapoanpoanli po maama.


    Naani a nuni ŋubidi ki laa Sutaani nunfanbiadibu bi?


    2 Kolinta
4.3-4


    “Tin wangi ya Laabaaliŋamo
ya baa duagi, o duagi yaaba n bodi yaapo, bani yaaba n kaa daani po. Sutaani,
yua n die ŋanduna, na juani bi
yantiana, ke ban da le Kilisiti yua n tie U Tienu nannanli ya Laabaaliŋamo
kpiagidi yendi.” 



    JTT 26.17-18


    “N baa ga ŋa Jufinba leni
yaaba n kaa tie Jufinba kuli nuu nni min baa soani a bani yaaba ya kani. N soani
a bikani ke ŋan ŋubidi bi nuni, ki ñani ba li biigili nni ban kua mi
yenma nni, ki ñani ba Sutaani paalu nni, ban cua U Tienu kani. Lani ban baa bi
tuonbiadi sugili, ki baa bi u kaanu U Tienu gagidi ki ŋanbi yaaba kelima
li dandanli po ya siiga.”  


     


    1.      Be yaapo ke Jesu yaaba boncianla laadi
fala ŋasiili nni ki naa bani yaala n cuani bipo laa fala?  Be yaapo n teni ke Jesu yaaba siiga tianba
yiagidi i yianbuoli tiami ama ke ñoagu bi bi jaandi kan fidi ki paagi ba?


    2.      Be n teni ke nitianba yaaba n tua ke bi
daani Jesu kan baa mi maaliema, baa bi yaa moandi leni i jaandi?  Be n teni ke bi kan fidi ki paadi i bilisi
jeje?  Be n teni ke bi kan baa li
dandanmoanli yaali n ŋani U Tienu kani n puuni ya yeŋanma.  Be n teni ke bi yantiana leni bi naani leni
bi gbanandi kan fidi ki gagidi bonŋanla ki bogini tanpoli diema kuama po.  1 Tesalonika 5.23;  Filipa 1.10


    3.      Be n cuani mi dandanluoma bi niba
boncianla nii nni baa bi yaa caa li jandieli yogunu kuli?  Be n teni ke tii laadi mi mawangima
bonluonkaala, yaala n tie ki cuani bi niba Jesu kani ti siedi goada nni? Be n
teni ke li dandanli yaaba boncianla goa ki koa li biigili tuona nni?


    4.      Baa yaa diema nni ke Jesu Kilisiti maama
den kua ki yabi boncianla, ya niba n tua ke bi tie Jesu yaaba pala baa ki joa,
hali ke nitianba goa ki koa a danbogida nni. 
Hali ke bi siiga bi tianba nia ki taani leni yaaba n tua ke U Tienu naa
ye, ki tua Kilisiti yiekaaba.  


    (2 Tesalonika
2.3-4)  Be yaa po n teni ke li tie yeni?

    JTT 26.18 leni 2 Kolinta 4.3-4 guani tipo laa buali.  Sutaani n den luo ya niba ke bi nan daani ki
baa mi faabima n baa fidi ki bundi tipo laa lolima n tie yaala
bonŋanla.  Niba boncianla nuni
ŋubidi ki laa Sutaani paaciamu hali ke bi daa daani leni ban daani yaa
puoli kuli.  


    Wani Sutaani (U Tienu tili n yini yua ŋanduna bado yeni)
juandi bi niba pala nuni leni o paalu. UTFY kan fidi ki ŋubidi bi pala
nuni kelima bi dugi luoma po, ya tuonbiadi n sieni kuli n ñani naani.  Mi dandanluoma nne ke Adama leni Awa moko den
baa ti tuonbiadi nni.  Lanwani yaaba yaa
pala nuni n joa nanda kuli naa pia UTFY n puuni yaa dandanli yaali n paani
ŋanduna.  (1 Jan 5.4)


    JTT 26.18


    “N soani
a bikani ke ŋan ŋubidi bi nuni, ki ñani ba li biigili nni ban kua mi
yenma nni, ki ñani ba Sutaani paalu nni, ban cua U Tienu kani. Lani ban baa bi
tuonbiadi sugili, ki baa bi u kaanu U Tienu gagidi ki ŋanbi yaaba kelima
li dandanli po ya siiga.”  


     


    O nilo yaa bua o dandanli n tua nani U Tienu tili n yedi
maama, se U Tienu maama n ŋubidi o pali nuni, yeni li baa doagidi opo
Sutaani paaciamu n tie yu.  Laa paalu n
den guli Adama leni Awa ke bi paadi leni U Tienu.  Li tili ne niinni ti ba bangi ki bandi
Sutaani paalu n tie maama, yaa paalu po ke o tulindi bi niba ki go paadi
ba.  O paaciamu yeni yaa loli ti, ti kan
fidi ki ña lienni se ti yaa miini ti yula U Tienu nintuali ki bandi ke o maama
tie moamoani, ki daani o leni payenli. 


     


    O nilo yaa tuo ke U Tienu maama bangi o, ki fu leni o li
bonla kuli nni, yeni o baa fidi ki lu o yantiakpela: nani U bayoadiidu, a
danbogida kuana, u ñoagu leni laa bonla kuli.


    Fini yua n cogi, naani a tuo ke yaa maama n tie moamoani ne n
bu leni a bi? 


    Jan 8.32,36


    “Yi baa bandi i moamoani, i
moamoani yeni baa faabi yi.” 


    Yaa bangima n ŋua na bua ki maadi leni yua n cogi ki
gbadi yaa moamoani n tie na yaa pali ki nan bua ki ña Sutaani yaa paalu nni, ki
tua Kilisiti n die yua bebe, ki tuuni wani yaa po bebe, ki tie i moamoani ya
siedi ya danbiada n kpendi po, ki go bogini ki gu Jesu n baa gua cua ki taa o
yaaba ya yogunu po.  


    Jan 18.37


    “Yua n tie i moamoani yua kuli
baa cengi min yedi yaala.”  


    Mi Kpanjama 2.7


    “O bili o todima bi
niteginkaaba po. O tie nani ku gbankoandigu yeni yaaba n cuoni leni li papienli
po.”  


    1 Pieli 5.5


    “U Tienu yiedi bi japaadanba,
ama o puuni bi yumiindanba o ŋanbili.” 


     


    


  




  
  
  
  

  

  
  Yaa Nuni n Ŋubidi
  
  

  

  

  
  
  
  
  
  
  




[bookmark: _Toc183705731]Sutaani nunfanbiadibu leni o paalu


     


    Bi niba boncianla pala nuni juandi ña bi dandanluoma nne.
Kelima baa dugi U Tienu maama po, UTFY n puni yaama.  (2 Timote 3.16;  2 Pieli 1.21) 
Nitianba mo naa daani ke Sutaani leni mu cicibiadimu ye.  Sutaani, ban ŋua yua li ŋandunli
nni n juani bi yama.  (2 Kolinta
4.4)  O baa fidi ki janbi niba boncianla
leni o nunfanbiadibu, baa yaaba n tie U Tienu bila.  O fidi ki tulini bi niba leni li bali leni mu
cicibiadimu paaciami yaaba n ye mi fawaama nni. 
(Efesa 6.11-12)  O juandi bi pala
nuni hali ke bi kan fidi ki le o tuona leni o paaciamu yaala n wuo ŋasiili
nni.  Laa tuona kuli doagidi (yaa
tuonbiadi n tie na yaa niinne):  lan tie
ki yaa dugi li biigili tuona po.  Yaala n
tie li tanbipuali, ki gagidi ya dana n ŋani leni ya n ki ŋani, ki bu
ku baagu, leni i ñoagi, leni ku suagu, leni i buli ŋuadima, leni ti
buligbandi.


     


    O Laabaaliŋamo mawangikaaba, boncianla naa doagidi
Sutaani nunfanbia-dibu kelima bi kaabanma bi bi jeje, bi bi moko ye Sutaani
lolima nni po yaapo.


     


    Nitianba yiedi U Tienu maama bangima bi bi yuminli U Tienu
maama po, ki go yiedi ke laa maama bebe n tie i moamoani li bonla kuli
nni.  (Luka 7.29-30) Bi tianba jie ke ban
da ñuadi ba ki go laa ba ti laadi kelima tin ye yaa jamaano ne tie ban yi yua u
fanu bi mi yendima yogunu.  Bi niba
kaabanma U Tienu maama po, leni ban kaa faami yaala n tie ti tuobiadi ki suagi
liiga ki tiendi la kpendini mi bodima.


    Nani Ose 4.6:  


    “N niba bodi kelima baa pia bandima.”


     


    Laa tie bi niba n nua i buli tuonbiadi maama ka tugi mayuli,
ama U Tienu maama n yedi yaala lipo n tugi mayuli. U Tienu tili yedi ke i buli
ŋoadima buoli kuli tie cagindi. 
Lani kuli tie balimaama miidima o nuni po.  I buli ŋuadima leni i buli, bi ki tieni
padibinbinli i buli padiyandi po, U Tienu nua ke likuli tie nani mi conconma
yene li dandanli nni.  


     


    1 Bi Badiba 14.23-24; 
2 Bi Badiba 16.3-4;  17.9-12;  21.2-15; 
Jelemi 7.9-11;  13.27;  Esekieli 8.9-10;  16.15-17,36,51-52;  20.4-8,16-18,28-32;  Ose 3.1; 
4.12;  5.4


    Laa bontienkabuoli kuli, lan tie i buli ŋoadima, ki
lingi mi todima (tientoe kani) yaaba n tie fanmafanma lankuli nni bi lingi: mi
paagima u yianu po, mi yemanma, bi yula guudima, ki bandi yaala n baa tieni
saala. U Tienu maama yedi ke likuli tie “cacaginbonla.”  


    Laa bontienkaala kuli taa yenma leni ti buligbandi tuona leni
mi maalima bundima, leni a dana gagidima, leni yaa lingima n tie ki bandi yaala
n baa cua yaa yogunu n kpenda ke li tuugi leni Sutaani tuona kuli.  


    2 Bi Badiba 21.6; 
23.24;  Mi Tiadima 18.10-11


     


    2 Bi Badiba
23.24


    “Josiasi den bolini mi diema
nni ya ñoagidanba n den maadi leni bi tinkpiba leni a lingida. O den bolini ya
buli n ye ti diedi nni leni ban den caani ya dafoagiditi i buli po leni ya cancaginbonla n den ye Juda diema
leni Jelusalema dogu nni kuli. O den tieni lankuli ki bua ki ŋoadi li
balimaama n yedi yaala, yaama n diani bi 
kopadicianba bado Hilikiya n den laa ya tili Li Miali Diedo diegu nni
yeni ya niinni.” 



    Mi Tiadima
18.10-11


    “Ban da le yi kani niloba yua n
poandi o bijua bi o bisalo mi fantama nni niloba  yua n puni o yuli mi lingima po, yua n kubi u
baayuadiidu, bi yua n pua mi tama, bi yua n kubi ti buligbandi, yua n lu o
lieba falaba bi yua n caa ki bu yua n maadi leni  a cicibiada ki bua ki waani yaala n faadi ki
ye, bi yua n bu bi tinkpiba.”  

    1.  
Mi pokpagima bi joa leni joa n dua biyaba.  


    Lefi 18.22-30;  20.1-21


    2.  
Mi kukpama, ki poli yaala n tie faama po, leni bu subu. 


    Pisoma 5.7;  Jelemi 9.7-10


    3.  
I janbi buoli kuli.  


    Mi Kpanjama 3.32;11.1; 12.22; 20.10


    4.  
Yaa pali n juagi ki go gbie leni mi faama.  


    Mi Kpanjama 16.5; 11.20; Lk 16.5


    5.  
Joa n laa ti puotiadi . Pua n laa ti jatiadi.  


    Mi Tiadima 22.5)


    6.  
U Tienu balimaama miidika jaandi.  


    Mi Kpanjama 28.9;  Esayi 1.13


    7.  
Mi ligi-bua-kandi kaama.  


    Jelemi
6.13


    I diani gagidike doagidi ke i buli ŋoadima leni yaa
bonbuoli n naani leni laa bonla kuli tie cacaginbonle U Tienu po; kelima li tie
ki yie U Tienu balima-kpiame, li tie ya tuonbiadi n bia ki cie.  Laa tuonbiadi buolu foagidi bi niba leni U
Tienu yua n gagidi ki ŋani, ki go juandi bi yantiana hali ke bi baa
Sutaani diagu nni ke o dia bi yantiana leni bi gbanandi.


     


    Yaa tuona n bia kuli, mi diema bali danba yiedi lipo, ama ki
naa yiedi U Tienu n nua yaala ke li tie cacaginbonla, nani i buli
ŋoadima.  Lani yaa po bi niba naa
nua ke li tie tuonbiaciandi.  Ama U Tienu
baa jia bi niba leni ti buudi laa tuonbiadi po leni o pabienli.


     


    Lani yaa po U Tienu maadi leni o niba yogunu kuli ke ban ya
faami laa tuonbiadi po.  Ya vedisenba n
maadi laa bonla po pundi 1250.  


    Laa tuonbiadi buoli juandi bi niba yantiana ki go kuandi ba
Sutaani yaa yonbidi nni.  Baa bi yaa
gbadi U Tienu maama boncianla, bi kan fidi ki bandi U Tienu moamoani.  Li kuandi ba ti buciandi nni.


    U Tienu yedi Mi Tiadima tili nni 18.9-12:


    Mi Tiadima
18.9-12


    9  Li ya tie ke yi kua Li Miali Diedo yi Tienu n puni
yi ya diema yeni niinni ya yogunu, yin da lingi ke yi baa togidi ya nibuoli n
bi ye mi niinni tuongunda. 10  Ban
da le yi kani niloba yua n poandi o bijua bi o bisalo mi fantama nni,
niloba  yua n puni o yuli mi lingima po,
yua n kubi u baayuadiidu, bi yua n pua mi tama, bi  yua n kubi ti buligbandi,  11 
yua n lu o lieba falaba bi yua n caa ki bu yua n maadi leni a
cicibiada ki bua ki  waani yaala n faadi
ki ye, bi yua n bu bi tinkpiba.  12  Lani yaapo yua n puni o yuli laa bonla
po kuli ye leni ti yibalindi leni Li Miali Diedo. Li tie laa cagindi yaapo ke
Li Miali Diedo yi Tienu baa deli laa nibuoli kuli yi nintuali.”   


    Lefi 19.26,31


    26  Yin da ŋmani liba kuli leni mi soama.  Yin da lingi lingima, ki da bu ku baagu  mo.  31  Yin da lingi mi lingima, yin da
ŋoadi ma mani kelima laa bonla baa joagini yi.  N tie Li Miali Diedo yi Tienu.”    


    Lefi 20.6,27


    6  O nilo ya gedi ya niba n maadi leni bi tinkpiba
kani, bi a baayuadiida kani ki  cagini o
yuli leni ba, n baa buli n nunga laa nilo po ki paadi ki ñani o o buolu nni.  27  Ja yaaka pua yua n baa fidi ki maadi
leni bi tinkpiba, bi ki bu ku baagu, bi baa kpa ba. Bi baa lugidi ba a tana ki
kpa ba. Laa niba ya soama baa goa ki jagini bi yula po.  


     


    Sutaani nunfanbiadibu laa bonla po pia upaalu hali
boncianla.  O juani bi niba hali maama ke
baa bani ke bi tieni laa tuonbiadi buolu. 
Lani n bua ki yedi ke baa tiani moko. 
Bi nua ke baa kuani bi yula laa bonla nni, baa bi yaa bandi mo bi ye n
nua la nani faaji yene.


     


    Cogi JTT 26.18 leni 1 Tes 1.9.  O nilo baa tieni lede ki lebidi ki daani
moamoani nani U Tienu Tili n bili maama “gi ña Sutaani paalu nni ki yaa
ŋua U Tienu” bi “gi ña i buli nni ki ŋoadi U Tienu yua n fo ki go tie
i moamoani” o yaa yie kaa bua U Tienu maama n yendi opo.  


     


    O baa tuo o tuonbiadi lede o yaa tuo ke U Tienu maama tie
moamoani, o yaa jeli leni Sutaani nunfanbiadibu?  2 Kolinta 4.4;  Matiyu 4.1-11;  Jan 12.31; 
16.11;  Luka 9.1;  13.16;  1 Jan 3.8; 
5.19;  Efesa 6.11-12;  Kolosa 2.15


     


    Fini yua n cogi, a bogini ki baa tuo ki miini a yuli ki fidi
ki baa U Tienu maama n luodi a nuni ŋan tua yua n faabi bi?  Yua yie ke o kan tuo o tuonbiadi kuli o janbi
o yule.  Waa pia yanduanmoanma.  Sutaani pia u paalu laa nilo niinni, ki fu
leni o u yensiinu leni ku ñiagu kuli, ki se opo.


    Mi Doagidima
12.10


    “Lani n den gbadi ke u
nialiciamu kpaani tanpoli po ki yedi: 
Moala ti Tienu tindima, o paaciamu leni o diema cua, wan Gandi Yua mo ya
bali yogunu moko pundi, kelima bi ñani ku tuotabigu yudaano tanpoli po ki luni,
wani yua n den kuliti ti kpiiba U Tienu kani U yensiinu leni ku ñiagu kuli.”  


     


    Jesu Kilisiti kuuma li dapoanpoanli po, yaama n ñani ti
tuonbiadi cuani ya tindima n dagidi o nisaalo yantiali yua, leni o naano leni o
gbanandi kuli po. Li bua ki pundi moala bina 2000.  Ama yua baa baa laa tindima tie yua ke li
dapoanpoanli ŋasiili doagidi opo. 
Lane UTFY baa doagidi opo o tuonbiadi leni U Tienu maama hali wan bandi
ti ki go tuo ti.  Kelima li dapoanpoanli
ya po yo ke o paadi li bali leni Sutaani ya paaciami kuli.  Kolosa 2.15


     


    Jesu den tua ti solindi yua li dapoanpoanli po kelima ti yaa
po, ke wan fidi ki faabi yaaba n daani leni li bali maama solindi.  (Galati 3.10,13)  O nilo yaa nua o yuli ke bi baa jia o leni ti
buudi li balimaama po, kaa nua o yuli ke o tie tuonbiadi daano ki lingi leni o
fidiceli mi gagidiŋanma o kan fidi, o tuonŋama yeni tie
tuonkpiema.  (Ebilu 9.14)  Ama Jesu Kilisiti ya soama ya ñani mi
dandanluoma yaama n ñani i buli ŋuadima nni, lan tie li dandanmoanli leni
U Tienu jeje, leni U Tienu ya gagidiŋanma n doagidi yua n daani yeni pali
nni. 


     


    Fini yua n cogi, ŋan bogini ki kua ki pebiga ñiigili
nni.  O Diedo baa goa ki cua tonma, nani
o suudo n yen cua ku ñiagu maama yeni.  


    (1 Tesalonika 5.2)  O baa goa
cua ki taa o ya yaaba.  (1 Tesalonika 4.16-17) 
Lanwani yaaba n bogini o goacuama po kuli baa taani leni o ki kua o
ñiigili nni lani yaa puoli o baa luoni o buliñoabu.  (Matiyu 25.10)


    Mi Doagidima
21.8


    Ama bi jawaandanba, leni yaaba
n ki daani leni ti cagindi danba, leni bi nikpaba, leni mi conconma buoli kuli
danba, leni u ñoagubiadu danba, leni i buli danba, leni yaaba n pua mi faama
kuli, bikuli yekaanu baa tie mi fantama leni li cidibili n co ya kpenu nni.
Lani n tie mi kuliedima.  


    Mi Doagidima
22.15


    Ama i sangbanli, u ñoagubiadu
danba, mi conconma buoli kuli danba, bi nikpaba, i buli danba, yaaba n bua mi
faama ki go pua ma kuli baa ye niinpo.  

    U Tienu yua n tie Fuoma Yua, (Jan 4.24) ki tagi o nisaalo o
yaa nannanli nni, lani n tie li yantiali, o naano, leni ti gbanandi.  (1 Tesalonika 5.23)  Puni o u
paalu ke o baa fidi ki daani.  Ki tieni o
pali nni wan fidi ki bua ki daani. 


     


    Nilo kuli pia yaa yantiali n tie ki bua ki daani li bonla ki
yaa yi la “n diedo”.  Ki daani U Tienu
kuugidi laa yanbuama.  Ama nilo yaa fidi
ki nagini U Tienu kelima o tuonbiadi po laa nilo daani be?  O baa nagini bi lee fuoma yaaba yo?  Ti tuonbiadi daano kan fidi ki nagini U Tienu
yua n gagidi ki ŋani.  Li biigili
paaciami bebe n ji sieni laa nilo po.


     


    Jesu Kilisiti o moamoandaano yini Sutaani faadaano ki go tie
mi faama baa.  (Jan 8.44)  Sutaani yaa pua mi faama o maadi nani wan tie
maama, kelima o tie faadaano ki go tie mi faama yaa baa.  Mi faama n tie o tuona.  O kpiagidi, o yanfuoma, o paalu leni o
ŋamu kuani o ti japaadi nni.  Wani n
den tie ya ŋmabili n ñuliti, selunba siiga yendo, o den bua ki duoni o
yuli hali tanpoli, ki yedi:  “n baa
yugidi n bonkalikaala U Tienu ŋmabila kuli yuli po”, ki bua ki nandi o
yuli leni U Tienu yua n kpedi.  (Esayi 14.9-17;  Esekieli 28.14)  Sutaani n den baa, o den boandi o nisaalo ki
bolini o.  O den teni ke o nisaalo daani
bontuala yaalin nia leni U Tienu maama. 
Li baa ki tie yeni hali dinla moko. 



     


    Mi dandanluoma U Tienu maama po teni ke o nisaalo daani li
biigili tuona ki teni ke o bili o dugidi kuli li biigili paaciami kani leni i
buli po.  Lani n baa teni wan tua
ŋanduna bado ya yua, lani n baa teni ke o yantiali, leni o naano, leni o gbanandi
kuli n kua Sutaani yaa lolima nni.  


     


    Ki yie U Tienu yanbuama leni li pajuagili U Tienu balimaama
po leni i buli ŋoadima kuli tie yenma.  (1 Samueli 15.23)  Ki guuni a yuli leni u ñoagu leni u
baayuadiidu, likuli tie U Tienu balimaama miidima.  Mi dandanluoma leni U Tienu maama yiema kuli
puuni u sanu mi cicibiadimu n diedi o nilo. 
Lani n kuandi bi niba li bigili tuona paaciami niinni.  


    Diidi ki le Sayula n den tieni yaala ke
li pia i jeje:  


    1 Samueli 15.25; 16.14-15;  28.5-9. 



    Akabi leni o sawalipuaba moko den tieni
yene:  


    1 Bi Badiba 22.20-23.  


     


    I buli ŋoadima leni ki ya pia ti dugidi li bigili tuona
po leni i ñuagigbani leni a ñoagitila gbie ya kaani ke bi niba yie ke bi kan
lingi mi faabima U Tienu yua n fo ya kani, ki nan caa bi ñuagidanba po.  Bi dugi o nisaalo yaa bandima yaama n ye
ŋasili nni po ki cie U Tienu.


    Ama U Tienu yedi:


    Jelemi 17.5


    Li Miali Diedo yedi
nanda:  Ti solindi n ya ye yua n dugi o
nisaalilielo po, ki taa o jigi kuli ki bili o nisaalo kani, ki foagidi leni Li
Miali Diedo!  


    Nani o nisaalo n baa pia yanyenma leni U Tienu o yaa daani o
maama, yeni moko o baa pia yanyenma leni Sutaani o yaa dugi li biigili tuona
po.


    U Tienu yedi: 


    1 Kolinta
10.20-21


    N bua ki yedi ke yaaba n padi
i buli yeni padi mu cicibiadimu po yo, baa padi U Tienu po ka.  Mii bua ke yin ya pia ŋantaado leni mu
cicibiadimu.  Yi kan fidi ki ño o Diedo tadiñokaaga,
ki go ño mu cicibiadimu ya tadiñokaaga. 
Yi kan taani ki je o Diedo jiema, ki go taani ki je mu cicibiadimu mo ya
jiema.  


     


    U Tienu nandi laa taanyenma yaala n tie li bigili paaciami
leni li tuona yeni leni mi “conconma”. Esayi 1.21; 57.3-5; Jelemi 3.1-10; Ose
2.4-22

[bookmark: _Toc183705735]U Tienu cuonu ye ya cacagin-tuonbiadi
n yene danba po


     


    Ti cacagin-tuonbiadi tie U Tienu balimakpiama miidima.  Li tie i tagili U Tienu gagidiŋanma
po.  Li kpendinni yaa buudi n pa o
nisaalo po.


    Diidi ki le U Tienu n den bili ya buudi
buolu OK yogunu:


    ·   
ki bolini u buolu:  


    Mi Tiadima 4.25-26


    ·   
ki lugidi a tana:  


    Mi Tiadima 13.1-12;  17.2-7;  Mi Ñama 22.17-19;  Lefi 20.6-27


    ·   
I yianbuoli leni ti solindi:  


    Mi
Tiadima 28.15-68;  32.15-26


    Yaa buudi n ye yaa niba n buu ku baagu
leni u ñoagu leni i buli
ŋoadima po:


    ·   
Bu toabu leni ki jugisiega:  


    2 Bi Badiba 21.1-15;  Jelemi 15.3-4


    ·   
Mi koma leni u yianbiadu:  


    Esekieli
5.11-12


    Ki ya ye li biigili tuonbiadi nni leni u ñoagu lingima nni
leni li baabuuli nni kpendi nni bu toabu leni mi koma leni fala buoli kuli.  A ya cedi ya cacagin-tuonbiadi n yene ye a
diegu nni bi a dogu nni bi adiema nni ke a naa tuodi ki waani yaaba n tiedi la,
li tie yaala n bia Li miali Diedo nintuali.

[bookmark: _Toc183705736]Be baa kuani o nilo li baabuuli nni
leni u ñoagu lingima nni leni ki buu a yiama leni Sutaani paalu?


     


    1.   Ki yaa bua ki baa mi yemanma leni mi
yanduama leni i ligi li biigili tuona paalu nni baa li yaa baa ñani o miali bi
baa o naano ya baa bodi.


    2.   I jeje yaala n bia po leni u yianu.  Lani kuli mo ñani mi dugiluoma U Tienu paalu
po. Lani n teni ke bi tuuni leni laa sanbila buoli kuli ke ban fidi ki guuni bi
yula ki faabi leni yaala n bia leni u yianu.


    3.   Ki bua ki bandi saala bonla.  Bi lingi laa bonla kuli li baabuuli nni leni
li tanbipuali nni.

[bookmark: _Toc183705737]Ti cacagin-tuonbiadi bonluonkaala


    Laa tuonbiadi n teni ke o nilo nia U Tienu leni O Bijua Jesu
Kilisiti.  Lani n kpendinni mi
dandanluoma U Tienu maama po ki nan dugi Sutaani faama po.  Sutaani yanbuama tie ke wan boandi
ŋanduna yaaba kuli ke Kilisiti yieka n baa li bali ŋanduna nni.  (Mi Doagidima 13.14)  Laa boandi po o teni ke bi niba tiendi yaa
tuonbiadi n tie ki ya dugi li baabuuli leni ti buligbandi po.  U Tienu tuo ke o tiendi la.  Lani mo n tie yaaba n yie ke bi kan daani i
moamoani yaa buudi.  2 Tesalonika 2.8-12. Sutaani
tuuni leni baa ya niba n tie nani bi mawangi-kaaba.  2 Kol 11.13-15




    Ya cacagin-tuonbiadi n tie na bonluonkaala o nisaalo yantiali
nni tie ki luo li dandanli, lani n tie ke baa o nilo ya bua ki daani o
kan fidi. laa tuonbiajoagindi baa teni ke o kan gbadi UTFY n maadi yaala.  Laa bonla buolu n joagini o nisaalo pali ki
tundi o ke o yiedi U Tienu.  O naa jie U
Tienu buudi baa bi yaa tiendi opo siedi. 
Lani baa maa yaala tie ki yedi ”n daani” ke li naa tie moamoani, bi ki
naa pia suginma mi tindima po.  Lani n
kpendinni i yanbani U Tienu ñoaniani po, leni Jesu Kilisiti n puni ti ya
suginmoanma o soama yaa po, baa laa nilo yaa den daani ke li waagi.  Li go kpendinni li dandanli ya guama baa o ya
cogi ki go cengi U Tienu maama.  Li go
kpendinni ti japaadi leni ki ya nua o yuli ke o tiegi, ki ya sa o yuli po
moamoani, lani kuli baa fidi ki ña ya tuonbiadi buolu n tie na ya niinne.

[bookmark: _Toc183705738]O naano leni li yantiali ya yiani
kuli ña laa tuonbiadi nne


    Diidi laa yiani coali waamu:  


    Li pali yianu, li pajuagili, li pantuuli, u nisugidu, ki
kuliga yantiali, mi janjanma o lieba siiga leni o diegu nni, mi
ligibua-kandi-kaama, ki ya pia bu subu yantiali, i janbi yantiali leni mi
faama, ki ya kpaapgi ki nua ke U Tienu moko tiendi yaala n bia, ki ya bua li
dañoli, ki ya dua ti yandi,  li paboanli,
mi gaadima, ti jawandi, ki ya cengi li pali nni nialu, (yaala n tie mu
cicibiadimu niaalu), ki tieni li bonla leni u paalu, mi doagidima, ki jagi ke a
baa kpa a yuli.


     


    Ti gbanandi yiani boncianla ŋua i buli ŋoadima yaa po,
leni i ñoagi lingima.  Diidi Luka
11.14-26;  13.11-17;  yaala n bia ki cie tie ki cicibiadiga ya ye o
nilo niinni.  Luka 8.2;  9.42; 
Matiyu 15.22;  17.18


     


    Ama yaala n bia ki cie likuli tie mi
bodima.


     


    


  




  
  
  
  

  

  
  Yaa Nuni n Ŋubidi
  
  

  

  

  
  
  
  
  
  
  




[bookmark: _Toc183705739]Be yaala n ye ya tuonbiadi n ye ne
niinni


    Lan tie ya diema kuli, ya tuonbiadi n tie i buli ŋoadima
leni i ñoagi lingima, ki tieni nitoa u ñoagibiadu ye.


     


    Laa bonla kuli yen cili nani laa pia tagili yene, ki ya dugi
li biigili tuona po leni mi maalima bundima. 
Li tie ya bonla ke bi niba pia lipo i totogidi.  Ama lan yaa puoli Sutaani baa kuani ba ki
nanga ya tuona nni, bi li baabuuli nni, bi ki paagi o yiamo leni mu cicibiadimu
ya paalu leni i ñoagi.  Sutaani, leni o
nunfanbiadi-cianbu, luo bi niba leni ya gaali n yaba, wan figi yi o baabu, ki
figi ki baa loli ba leni i kuseseli.  


     


    Li Miali Diedo ŋanbili paabu po, o baa ŋubidi yaaba
n cogi ya nuni ban le yaala n loli ba ŋasiili nni.  Lanwani o go baa ŋubidi bi nuni ban
bandi o Candaano yua n ŋuudi ki ŋanbidi ti tuonbiadi danba pala kuli,
yua n cenli Sutaani kuseseli.  (Pisoma
107.10-16)


    Luka 4.18


    O Diedo Fuoma ye n niinni kelima o gandi nni ke min ya
wangi a luoda o Laabaaliŋamo.  O soani nni ke min kpaani i yonbi
faabima.  Ke min pa a juama mi
nunnualima.  O soani nni ke min ya
faabidi ban miabi yaaba.  

[bookmark: _Toc183705740]1. Mi maalima bundima


    [bookmark: _Toc183705741]Li baali leni li yumanli maalima:


    Ki le gu naabangu sinma, bi li sanwaliba, ki cuo nuantiami li
yumanli yidima po, bi nugi-miinu ya pieni, lani kuli bi nua la ke li tie baali
ya maalime.  Lani kuli tie ti dugidi li
biigili tuona po.  Lani kuli ye li baali
lingima ya sanbili nne.


    Li juuli ya mua, kotongu ya mua lan biigi yogunu, ki le o
ŋunbo n baa maa ya yogunu.


    Ki ya nua laa bonla kuli ke li pia bundima li tie ki daani li
biigili tuona yo.  Li tie ya bonla n bia
U Tienu nintuali.


     


    [bookmark: _Toc183705742]A kuana:


    ·     
Nani ki lagidi bi ki ya jie numeroba (lanba) 6, 11, 13.


    ·     
Ki ya pia numero 7 po ti dugidi ki ya nua ke li tie pamanli maalima.


    ·     
Ki yie ki kan tieni li ñiigili o ŋmaalo dana 17 bi ki gagidi danaba
li ñiigili po.


    ·     
Ki gagidi ya dana n pundi ki tieni ti kuanpandi leni ya daali ke laa
pundi, line kuli tie ki ya dugi li biigili tuona po yo.


     


    [bookmark: _Toc183705743]Yaala n bia ya maalima:


    ·     
Ki tuogi leni bi niba ke bi tugi o tinkpilo.


    ·     
Ki le ki jakpewon-kpienga.


    ·     
Ki pua nilo u ŋapienu bi li mu-datali.


    ·     
Ki le ke o taamo gbini gu buogu.


    ·     
Ñuñuuga ya yugi ki kandi diegu yuli po.


    ·     
Ki ya daani ke laa bonla kuli pia mi bundima, li tie ki ya dugi li biigili
tuona po yo.


     


    [bookmark: _Toc183705744]2. Ki gagidi a sana bi i ŋmaali:


    [bookmark: _Toc183705745]A kuana:


    ·     
Nani ki ya jie ki kuo ki biga atani daali bi datoali


    ·     
Ki gagidi daaliba ke oba kuli n da boali dieli.


    ·     
Ki da faandi yiamo ŋaadi daali bi asibidi daali, kelima ŋan
tieni yaala laa dana siiga kuli, li go baa goa tieni.  Lan kuli tie li biigili tuona yo.


    ·     
Ki faami a ŋmabila leni o ŋmaalo po, lan tie ŋmabili yaba o
ŋmaalo cibipanga.


    ·     
Ki gagidi laa dana tuonliba po kuli tie li biigili tuona.


     


    [bookmark: _Toc183705746]3. Ki guuni a miali leni u ñoagu:


    I ñoagigbani, bi a ñoagitila, bi a ŋuba, li ñoagi
kpakpaali, li ñoagibili, i ŋaabulimu, a ñoagigbina, leni ku baagu nni
tanli.


     


    [bookmark: _Toc183705747]4. Ki guuni a miali leni yaa bonla n baa paani yaala n bia kuli:


    ·     
Nani ki piini i ñoagi ku diegu siiga.     



    ·     
Ki tieni li ñoagitili ki fogiliga nni bi li liadili nni.


    ·     
Ki da sieni i ŋaani belibeli, ki cedi lan bugi yaa yogunu cenli.


    ·     
Ki wuoni ti yudi.


     


    [bookmark: _Toc183705748]5. Li baabuuli:


    Li tanbipuali, ki pili u ñoagu yaa ñoagibili, i ligipieni
kadima.  


    Lefi 19.31;  20.6;  Esayi 8.19; 
44.24-25;  Mise 3.6;  Jelemi 29.8-9;  2 Bi Badiba 1.1-4


     


    [bookmark: _Toc183705749]6. Bu ñoayiabu:


    ·     
Ki tugini yaa nilo yaa taali n kua bi o buagu leni u ñoagu.


    ·     
Ki sii a yiamo leni a nii ki yedi: “U Tienu leni ŋmeŋme”.


    ·     
Ki ya yie i ñoagigbani. 


    ·     
Ku yingu, ki tieni li ñoagitili ayu-kunkulin nni.


     


    [bookmark: _Toc183705750]7. I buli ŋoadima:


    Ki yaa jaandi li nannanli bi lan tie yaa bulo kuli, U Tienu
koani leni la hali boncianla.  


    Mi Ñama 20.4;  Lefi
26.1;  Esayi 40.18-26;  Loma 8.23; 
JTT 17.29)


    Lefi 26.1


    Yin da tieni yi yula po buli,
yin da kpiedi ki sieni bonliba kuli ya nannanli, bi butanli. Yin da kpie tanli
ki nandi nannanliba yi diema nni, ki gbaani ki baa pugi la kelima mini n tie Li
Miali Diedo yi Tienu.  


     


    [bookmark: _Toc183705751]8. Ku suagu, ti buligbandi, ki yini mu ccibiadimu:


    Yaa tila n bia ki cie ti buligbandi kuli nni tie ban yi yaa
tila “Musa tiluobili leni o tileleeli”. 
Laa tila ñani Inde diema.  A tila
yeni niinni pia yaa ñoamabona n paagidi a yiama, leni ya ñoagi n jiendi bi
niba.  Yua n kubi laa tila ye Sutaani
lolima nni hali boncianla.


    [bookmark: _Toc183705752]Ŋan baa tieni u ñoagu yaa yogunu
lan tuo, nani:


    ·     
Ki wali ku ŋaagu ku yoagisiigu


    ·     
Ki yidi o nilo po ya ñoagu ke o tinkpilo kan ya kpendi o kani.


    ·     
Ki bili o ŋantaado leni Sutaani yaala n tie ki baa ŋanduna bonla
bi ki baa paaluba. 


    o  Ki ba ya banma ke li ya tie ke nilo
poagili ke o soama ña boncianla ki maadi man sedi, bi ki maadi ki gbindi ya
fantama n sia diegu, bi yanbiadiga ya fi nilo po kan sedi.


    ·     
Ki paagi ki yanga leni ti buligbandi.


    ·     
Ki bili u ñoagu ku diegu nni ke wun ya guu gu.


    ·     
Ki tieni mi bancianma kelima Sutaani paalu po. 


    (Mi Ñama 7.12-22;  8.3;  JTT 8.9)


    ·     
Yaaba n jeli leni i we kelima Sutaani paalu po.


    Mi Ñama
7.12,22


    12 Bikuli den luni bi gbiami ke
yi tua we.  Ama Alono ya gbiamu den nali
bi ya gbiami. 
22 Ama Ejipiti ñoagidanba moko den tieni yeni leni bi
ñoagi.  Falono pali den juagi ke waa den
cengi Musa leni Alono maama nani Li Miali Diedo n den yedi maama.  


    ·     
Yaaba n den pia laa buligbanbuoli den tie Ejipiti leni ya diema n yi
Pelisa kuli ñoagidanbiema.  Bi den yi ba
“bi kopadicianba”.  Bi den puuni laa
bancianma ya niba n den ŋua ba bebe. 
(Danieli 2.2-27;  4.7;  Jelemi 39.3; 
Esita 1.13;  Mi Ñama 7.11)  Ya bandima n ye ne ñani bi ya kani ki nan kua
mi diema nni boncianla.


    Danieli
2.2,27


    2  O den teni ke bi yini a lingida leni bi baabuuba
leni Kalide ñoagidanba kuli ke ban waani o o dangidi.  Bi den cua o bado kani.  27  Danieli den maadi o bado nintuali ki
yedi:  O bado, ŋan buali ya
bondoaginkaala yeni, bi ñoagidanba leni bi baabuuba leni a lingida leni bi
buligbandanba kan fidi  ki waani a la.  


    Danieli 4.4


    N den dua n duanu po ki dangi
ki la ya bonlekaala n tie ne:  N den laa
ke ya tibu n kpedi boncianla se ŋanduna kuli siiga.  


     


    Laa bonla yaa kuama nni den cuani Isalelenba po
falaciamo.  


    (Mi Coadima 24.1; 
25.1-3;  31.16;  1 Bi Badiba 18.20-40;  2 Bi Badiba 9.21-26;  17.13-20) 
Lani yaa po n den teni ke mu cicibiadimu n den ŋua yaaba den yaba
Jesu yogunu.  Lani n den cuani
Falisieninba po a pajuaga.  Bi den yedi
ke Jesu den deli mu cicibiadimu belisebu ya yeli po, mu cicibiadimu bado yeni.
Luka 11.15-19; JTT 19.14; 13.6; 8.9-10


     


    Yaaba n tiendi laabuligbani kuli bi baa lu ba ku fantanbuogu
leni li cidibili nni.  


    (Mi Ñama 22.18;  Mise
5.11;  Malaki 3.5;  Mi Doagidima 21.8)


    Ki yaa yi mu cicibiadimu tie yaa bonla n bia hali boncianla
kelima lani n kuandi bi nitianba li biigili tuona nni, leni Sutaani lolima nni.


     


    [bookmark: _Toc183705753]9. Mi bangifaama


     


    Mi bangifaama naani nani ke mi tie moamoani yeni, ama mi naa
ŋua U Tienu maama cap cap.  Lani
kuli ña Sutaani ya kane.  Mi yaadima
buoli kuli ye lani nne.


    Hali ti baa cogi ki gbeni li naa tili ti baa bandi ke mi
dandanluoma U Tienu maama po tie Sutaani ya tuona yo, yaa n pia i jeje.  Lani n paadi o nilo leni U Tienu ki go teni
wan ya tuuni Sutaani tuona leni u paalu baa o yaa bua.  (Jan 8.41-44; 
16.7-9)

    [bookmark: _Toc183705754]Mi Faabima Sanbili


     


    “Lanyaapo Bijua ya faabi yi,
yi baa faabi moamoani.”  


    Jan 8.36


     


    Diidi ki le bonla piiga ke a baa tieni,
a ya bua mi faabimoanma:


     


    [bookmark: _Toc183705755]1.  
Ki baa mi yenma yaala n tie ti
cacagin-tuonbiadi po, se ŋan biigi a
yema leni U Tienu tili n yedi yaala.


     


    Sutaani leni o nunfanbiadibu o juandi bi niba boncianla
yantiana ke baa bandi laa tuonbiadi buoli, niba boncianla ye laa tuonbiadi nni,
ki janbi bi yula ki naa nua ke li tie kuali bi cacagin-tuonbiadi U Tienu
po.  Ŋan cogi li tili ne leni mi yanfuoma, ki kpaagi a yuli po ki
jaandi ki mia U Tienu, ki kpaagi ki le ya tuonbiadi buolu n tie na ya den ye a
miali yema nni.  


    Sutaani lingi wan baa tieni maama kuli ki yie apo ke ŋan
da tiadi ke li tie tuonbadi, ke wan fidi ki ya pia u paalu leni o bali apo, ki
baa ki ya tulin a.  Bi niba boncianla,
baa leni yaaba n daani, yieni ke baa tieni laa tuonbiadi buoli, kelima Sutaani
doagindi ba ban da le ke li tie tuonbiadi. 
Ama bi ya tieni li papaali ki diidi ya yenma n tie i moamoani nni ki go
kpaagi bi yula po laa tuonbiadi baa doagidi bipo. 


     


    Sutaani taa mi kaabanma ki tuuni leni ba U Tienu tuonsoaba
boncianla, baa bua ki doagidi la mi yenma nni. Yaaba n daani, boncianla ye
Sutaani ya baabi lolima nni, kelima laa yendi bipo. Sutaani ŋua ba ke ban
da baa ki suagi liiga li dandanli nni leni U Tienu maama tuoma nni.


     


    Yaaba n daani ki baa mi faabima leni mi yendima li biigili
tuona po, ti bulibgandi, bani n baa fidi ki doagidi bi niba po Sutaani n pia ya
nunfan-biadibu, ban fidi ki ŋuadi mi faabima sanu ki tuo U Tienu maama.


    Ose 4.6


    N niba bodi, kelima baa pia
bandima. Nani yin yie ki nani mi biadima yeni, n moko baa yie yi ki ñani yi min
den puogi yi bi kopadicianba tuonli yaali ya niinni. Nain yin sundi yi Tienu
balimaama po maama yeni, n moko baa sundi yi puoliŋuani po yene.  


    JTT 17.30-31


    30  U yogunkpelu U Tienu ki den coadi bi niba yanpiima,
ama moala o wangi bi niba kuli i kaani kuli ke bikuli n lebidi bi yama.  31 
Kelima wani U Tienu bili ti buudi daali, wan baa bu leni
ŋanduna yaaba kuli ya daali leni mi teginma. O gandi o nilo ki bili ke o
baa jia laa buudi.  O saa i moamoani ke
li baa tieni yeni leni wan fiini laa nilo bi tinkpiba siiga yeni.  


     


    [bookmark: _Toc183705756]2. Mi lebidimoanma ki foagidi leni laa tuonbiadi


     


    O nilo yaa bua ki faabi se wan ya nua ke ya tuonbiadi n yene
bia hali boncianla U Tienu nintuali. Laa tuonbiadi teni ke o nilo tua U Tienu
yibali. Ti tie nani yua n taa o nii ki teni Sutaani ki teni ke o dia o. U Tienu
bua ke tin ña Sutaani faama puoli ki ŋoadi wani U Tienu ya maama yaama n
tie i moamoani.


    1 Tesalonika 1.9


    Kelima i kaani kuli bi togidi
yin den ga ti cangu maama, leni yin den ŋa i buli ŋoadima ki tuo ki
ŋoadi U Tienu yua n fo ki tie i moamoani maama.  


     


    JTT 26.17-18


    17  N baa ga ŋa Jufinba leni yaaba n kaa tie
Jufinba kuli nuu nni min baa soani a bani yaaba ya kani.  18 
N soani a bikani ke ŋan ŋubidi bi nuni, ki ñani ba li
biigili nni ban kua mi yenma nni, ki ñani ba Sutaani paalu nni, ban cua U Tienu
kani. Lani ban baa bi tuonbiadi sugili, ki baa bi u kaanu U Tienu gagidi ki
ŋanbi yaaba kelima li dandanli po ya siiga.  


     


    [bookmark: _Toc183705757]3. Ki doagidi laa cacagin-tuonbiadi U Tienu leni bi niba nintuali


    Pisoma
32.3-5;  Maka 1.5;  Luka 15.17-21;  Jaka 5.16


    Mi Kpanjama
28.13


    Yua n wuondi o tagili kan suagi
liiga. Ama yua n tuo o tagili ki ñani, bi baa gbadi opo mi niñima.  


    Pisoma 32.4-5


    4  Kelima u yensiinu leni ku ñiagu kuli a nuu den pua
nni. N gbanandi den fuagi nani ku tontongu n gbadi yua yeni.  5 
N waani a n tuonbiadi, mii wuoni a n tagili, n yedi:  N baa waani Li Miali Diedo n tagili. Amo ñani
n tuonbiadi tagili.


    1 Jan 1.8-9


    8 Ti ya tua ke tii pia tuonbiadi, ti boandi ti yula, i
moamoani ki ye ti niinni.  9  Ti ya tuo ti ya tuonbiadi, o tie tin
fidi ki dugi yua po ki go tiegi mo. O baa pa ti sugili ti tuonbiadi po ki go
ŋuudi ki ñani tipo ti biadima kuli cain.  


    Ya cacagin-tuonbiadi n doagidi bi niba po, se li daano n
doagidi ti U Tienu nintuali leni pabiidimoanli, baa li daano ya daani baa ke li
waagi, kelima Sutaani paalu kan ŋa o wan mia sugili.


    Se wan taa tuonbia-yengu-yengu kuli yeli “nani mi conconma,
bu subu, mi kukpama“.  O nilo baa fidi ki
mia sugili o tuonbiadi po U Tienu wani oba, ama li ya tie cacagin-tuonbiadi li
pundi wan doagidi ti U Tienu nilo yua n kpedi O Diedo sanŋoadima nni.  Bandi mani lani yi pala nni, ki baa ku
tigbangu ki diani UTFY n tiadi yi ya tuonbiadi kuli, ke yin da sundi.  Doagidi ŋan den tieni ya
cacagin-tuonbiadi kuli hali a jawaama yogunu, baa a ya den tieni ti kaa faami
ke li bia.


    Jan 8.32


    Yi baa bandi i moamoani, i moamoani yeni baa faabi
yi.  


    Jaka 5.16


    Lanwani yin tuo mani yi tuonbiadi yi
yaba nintuali, ki go ya jaandi yi yaba po ke yin paagi.  O niteginka jaandimoani pia u paalu hali
boncianla. 



    JTT 19.18-19


    18  Yaaba n den tuo ki daani siiga boncianla den kpendi ki togidi bi niba
nintuali  ban den tieni yaala.  19 
Bi siiga, i ñoagibiadi danba boncianla den cuani bi tila ki sia na
mi fantama nni bi niba kuli nintuali.  Bi
den coadi a tila yeni kuli dunga ki sua ke li bua ki pundi  kujapiena tudapiimuu.  


     


    O nilo ya doagidi o tuonbiadi bi niba nintuali leni payenli
ki mia sugili, o sugili miabu pia mayuli. 
O yumi n cianli baa doagidi o sugili miabu moamoani.  Li baa todi ya japaadi n ye o ninni n wadi, U
Tienu n koani leni ya japaadi boncianla yeni. 
O nilo ya pia ti japaadi, ti baa fidi ki guli o, o dandanli nni.  (Jan 5.44; 
Jaka 4.6)


     


     


    [bookmark: _Toc183705758]Ya paalu n ba fidi ki loli ki go lodi
ŋanduna nni tanpoli po kuli


     


    Matiyu
18.18-19


    18  N waani yi i moamoani, yin baa loli yaala nanduna
nni kuli, li baa loli tanpoli po, yin baa loti yaala mo nanduna nni kuli, li
baa loti tanpoli po.  19  N go waani yi, yi niinni niba lie ya
taani ñoabu ki mia yaala kuli ŋanduna nni, n Baa yua n ye tanpoli baa pa
ba la.  


     


    Ya ñoanianu n tie na maadi mi lodima yua n ye li biigili
paaciamu lolima nni po.  Yi luo yua n baa
laa cacagin-tuonbiadi nne.  “O paalu”,
“mi lolima leni mi lodima.”  Laa paalu
naa tie Jesu tondiba bebe ka pia u, bi bi mawangikaaba, ama yaaba n tie
Kilisiti gbanandi kuli pia laa paalu. 
Laa tie ke UTFY puuni laa paalu yendo yendo po ka ama yua n daani
moamoani kuli baa baa laa paalu Jesu Kilisiti kani.


    Luka 10.17-20


    19  N go miadi o ke yin bandi o paaciamu yu n tuuni tinba
yaaba n dugi opo ya niinni n yaba hali ke li kandi maama.  20 
O paaciamu yu n tuuni ti niinni yeni tie wan den soani leni yu ki
fiini Kilisiti  bi tinkpiba siiga ke o go
ye ki fo, ki kaani o o jienu po tanpoli po.  Efesa
1.19-20


     


    17  Ŋoadikaaba piilele n bilie yeni den guani Jesu kani
leni li pamanli ki yedi: Ti Daano, baa mu
cicibiadimu moko tuodi ti maama a yeli nni. 
18  Jesu den yedi ba: N
den laa ke Sutaani ñani tanpoli ki peli nani mi tañigima yeni ki baa.  19 
N puni yi u paalu ke yi baa fidi ki ya nmaadi i we leni i nami, ki
ya paani yibali paaciamu kuli.  Liba kuli kan fidi ki tieni yi yaala n
bia.  20  Baa yeni, yin da mangi mani yi pala
kelima mu cicibiadimu tuo yi maama, ama yin mangi mani yi pala kelima bi diani
yi yela tanpoli po.  


    Bi jia ti buudi i paaciami leni li bali leni li biigili
fidu.  


    Jan 12.31;  16.11;  Kolosa 1.13) 


    Lani yaa po hali mani li bonla kuli den ye Ti Diedo yua n
gagidi ki ŋani, leni o yaaba, yaaba n tie o gbanandi yeni taana
tiipo.  Efesa 1.21-23;  Ebilu 2.5-9; 
Kolosa 2.14-15;  Loma 16.20;  1 Jan 4.4; 
5.4-18;  Mi Doagidima 12.11


     


    Ki “loli” leni ki “loti” naa tie leni i jaandi bebe ka ama li
tie leni O Diedo ya paalu po yo.  O puuni
ti laa paalu mu cicibiadimu po, bani yaaba n kubi bi niba yantiana leni bi
gbanandi, bani yaaba n dugi li biigili tuona po yaala n tie ti buligbandi leni
ki ya yi mu cicibiadimu.  Yua n fidi ki
loli ki go loti wan kpiagi U Tienu ki tuondi wani bebe.


     


    Li ŋani ki go tiegi yua n baa baa mi lodima n kpa tuo o
tuonbiadi U Tienu maama leni U Tienu Fuoma Yua n waani o yaa tuonbiadi wan mia
sugili moamoani ki paadi leni laa tuonbiadi kuli Jesu ya yeli nni. 


     


    Yua tieni ti cacagin-tuonbiadi li ŋani wan doagidi ti
Jesu yua nintuali, lan doagidi ki tua siedi mu cicibiadimu po, ke mi maama kuli
n kadi “siedinba lie bi siedinba taa “ siiga. 
Lani n tie ban mubini yua n jaligidi ti kpiiba U Tienu nintuali ya
ñoabu, lani n tie Sutaani.  Yeni o kan go
ya pia yanbani bi jawandi.  


    Mi Tiadima 19.15;  Matiyu
18.16;  Sakali 3.1;  Mi Doagidima 12.10


     


    Mi Tiadima 19.15


    Niyendo bebe ya siedo kan dagidi ban tuo ke nilo tieni tudima,
tagili bi  tuonbiadiba.  Bi kan daani wan tieni yaala yeni po li yaa
tie siedinba lie yaaka siedinba taa ya ñoana nni.  


    Sakali 3.1


    Li Miali Diedo den teni ke n laa bi kopadicianba bado
Josue, ke o se Li Miali  Diedo maleki
nintuali.  Sutaani den se Josue jienu po
ki bua ki kuli o.  


     


    Nani U Tienu Tili n yedi maama, u cuonu den ye OK yogunu
yaaba n den miidi o balimakpiama yeni kuli po, yaama n tie ki da lingi tientoe
yeni, mi nifiitaama hali mi nifiinaama, li pundi ŋan mia sugili a ya ye
laa cacagin-tuonbiadi nni.  (Mi Ñama
20.5;  34.7)


    Mi Ñama 20.5


    Yin da gbaani ki pugi la, yin da kpiagi la mo, kelima mini
Li Miali Diedo yi Tienu n tie ya Tienu n pia li nunponli.  N guandi baanba ya biadima panpaani bi bila
kani hali nifiima taa bi nifiima naa yaaba n nani nni po.  


    Mi Ñama 34.7


    Yua n kubi ya buama n kan lebidi hali nifiima tudili
danba po ki tiendi sugili i tagili po leni mi yiema leni ti tuonbiadi kuli po,
ama o kan saa i tagili danba po i moamoani. 
Yua n teni ke ti tuonbiadi danba bila leni bi yaabila n tugi bi ya
tuonbiadi panpaani hali ki pundi nifiima taa leni nifiima naa kuli.  


    U Tienu baa jia ti buudi leni yaa niba n tiendi ya
cacagin-tuonbiadi n tie na, lani n tie i buli ŋuadima leni li babuuli leni
ti buligbandi leni ki ya dugi li biigili tuona kuli po mi nifiitaama leni mi nifiinaama.  Diidi ki le yaala n cuani ni la: U Tienu
gagidiŋanma, U Tienu kan lebidi hali abada.  (Jaka 1.17; 
Ebilu 13.8;  Mi Doagidima 1.8)  O yeli ye hali ya yogunu kuli, leni o
ŋanbili leni o niñingbadima nifiima tudili po.  Baanba tuonbiadi buudi baa fidi ki ya ye ki
pundi nifiima taa leni nifiima naa po, bi yaa doagidi ti ki mia sugili ki cedi
ti.  Jesu Kilisiti kuuma li dapoanpoanli
po tua ya padili n dagidi mi tindima po. 
O soama yaama n pia u paalu da ki faabi ti leni tin den baa ya faali ti
yaajanba kani, yaala n tie i buli ŋoadima ki tie fanma fanma yeni.  (1 Pieli 1.18-19)  Baa yua n yedi ke o daani kan baa mi faabima
ti tuonbiadi paalu po, se o bandi ti U Tienu maama yenma nni.  Lanwani o sugili miabu ya puoli, o baa le ke
ki pebiga ya soama ŋuudi ki gagidi ki ŋanbi o.  Yene UTFY moko baa pa o mi faabima.


    Efesa 6.12


    Kelima tii koani leni ya yibalinba n pia ti gbanandi leni mi
soama ka. Ama ti koani leni li bali danba len i paaciami danba leni yaaba n die
li biigili nandunli, ki tie ya cicibiadimu ki ye mi fawaama nni.  


     


    Yogunu kuli U Tienu wangi o niba yaala yaa po ke o tuuni bipo
ya buudi n pia ti jawandi bi ki pa.


    Jelemi 16.11


    Lanwani a baa guani ba: Li tie kelima
yi baanba ;na nne. Mini Li Miali Diedo n yedi yeni. Yi tiini ki ;nua i buli, ki
baa ya kpiagidi i, ki gbaandi i, ki go pugi i ama mini wani, bi ;na nni, baa go
kubi n balimaama. 


     


    Diidi Jelemi Bubula 5.7; 
Lefi 26.39-40;  Esayi 65.6:


    Jelemi Bubula 5.7


    Ti baanba tudi, ama bi naa go ye.  Tinba n di tugi bi tagili.  


    Lefi 26.39-40


    39  Yi siiga ya niba n sieni ki ye yi yibalinba diema
nni yeni, bi jigi baa cie ban dondi boncianla, kelima bi tagili po.  Bi jigi baa cie, ban dondi boncianla kelima
bi baanba tagili po.  40  Laa yogunu bi baa tuo bi tagili leni bi
baanba mo ya tagili, ki go tuo ban den miidi n balimaama ki yiedi nni maama.  


    Esayi. 65.6-7


    6  Diidi yaala n diani ki bili n nintuali: 
N kan yaa ka ki nmini suo n baa tu li panli ki guani ba bi
panpaani.  7  I tagili panpaani, Li Miali Diedo n
yedi yeni leni yi baanba tagili panpaani, bani yaaba n den juugi a dugibila a
juana po ki go den fiagidi  nni a joabila
po yeni.  N baa pa ba bi panpaani bi
tuonkpela po.  


    Li pajuagili, ki yie UTFY, U Tienu maama
yiema ña ti cacagin-tuonbiadi, tin baa ya faali ti baanba kani ya ni nne.  (JTT 7.51) 
Yaa yogunu ke Isalelenba niba yen bandi bi tuonbiadi n tie yaala leni bi
baanba ya tuonbiadi ki doagidi ti, ki ŋa ti, U Tienu yen pa ba sugili ki
faabi ba.  Lefi 26.40-42;  Nehemi 1.6-7; 
9.2,16,34;  Danieli 9.5-8;  Pisoma 106.6-7


     


    Yua miini o yuli ki doagidi o baanba tuonbiadi i moamoani, o
baa baa sugili laa tuonbiadi kuli po ki go baa mi faabima leni ya baabi n den
luo o.  A ya daani U Tienu maama, a baa
bandi i moamoani kuli.


     


    Laa maama mo n baa faabi a ki go gagidi ki ŋanbi
ŋa.  


    Jan 8.31-32; 
8.38;  2 Timote 3.16-17


     


    A ya baa ki gagidi ki ŋanbi leni laa tuonbiadi n tiena,
ŋan lodi ya baabi n ye a bila po bi a tuonbiadi po Jesu Kilisiti ya yeli
nni.


     


    Ki ya dugi li biigili tuona po leni ti buligbandi leni li
babuuli baa teni o nilo n kua Sutaani paalu nni.  O kan fidi ki ŋmadi li yaa tie ke o mia
U Tienu sugili leni i moamoani, yeni lan baa teni wan fidi ki paadi leni
Sutaani leni payenli Jesu ya yeli nni.  O
baa paadi leni li baabuuli leni yaaba n diidi a ŋmabila leni bi soaba leni
yaaba n sogini a yiama ke bi paagidi leni laa bonbuolu kuli, lan tie ya niba ke
o kua leni ba li biigili paalu nni.  O go
baa paadi leni li biigili danba ya bangima, lan tie mi bangifaama kuli.  


     


    Se Jesu ya soama n ŋuudi ki ŋanbi ti, ki ñani tipo
U Tienu maama yiema ti pala nni leni mi dandanluoma yaama n ye ti pala nni.
Kelima mi dandanluoma n tie Sutaani paalu yu n fidi ki foagidi ti leni U Tienu.
 


    Jan 16.8-9;  8.38-44


     


    Doagidi a tuonbiadi kuli, UTFY leni U Tienu maama n wani
ŋa yaa di.  Pa U Tienu a miali yema
kuli, bili a yema kuli li padibinbinli po. 



    (Loma 12.1-2)  Piani a
gbanandi, a yantiali, bi o Fuoma Yua diegu ki ya ye o ya yema, ki ya tuuni opo,
ki ya tiendi o yanbuama li bonla kuli nni.

    Daani Jesu Kilisiti soama yaama n pia u paalu kelima a yaa po
yo ke o wuli o soama li dapoanpoanli po Goligota kani.  A ya doagidi a tuonbiadi, lani yaa puoli
ŋan daani leni a pali kuli. ŋan da luo dugidi ya moamoataadi n tiena
po:


    1)   Jesu paadi Sutaani. 



    O bolini o tuona, o duuni ki ñani ti tagili.  (Kolosa 2.14-15), o landi li biigili paaciami
toatiadi, o paadi yi li dapoanpoanli po.  


    (1 Jan 3.8;  Jan 16.11;  Ebilu 2.14)


    2)   Jesu Kilisiti ŋuudi ti pala ki ñani
ti tuonbiadi kuli.  


    (1 Jan 1.7;  Ebilu 9.14;  Mi Doagidima 1.5;  7.14)


    3)   U Tienu kan go tiadi ya tuonbiadi n tie
na po.  


    Esayi 43.25, O baa foagidi ti leni ti, nani nintuali leni puoli n foagi
leni biyaba maama.  Pisoma 103.3-12;  Esayi 44.12; 
1.8;  Mise 7.18-19 


    Luka 7.48-50


    A baa
sugili a tuonbiadi po, “A dandanli tinda, gedi leni mi  yanduanma.” 



    Tin da sundi ki kpiagi ki go tuondi Li Miali Diedo:  ti baa mi tindima kelima o ya soama yaa po,
leni ti tuonbiadi sugili o ŋanbili paacianbu ya niinni.  (Efesa 1.17), ti baa mi yanduanma leni i mani
leni U Tienu.  


    Esayi 53.5;  2 Kolinta 5.19-21


    1 Kolinta 15.57


    Ama tin tuondi mani U Tienu yua n teni ke ti paani li bonla
kuli kelima ti Diedo Jesu Kilisiti po.  


    Tin tuo Jesu Kisiti leni payenli, ki ga UTFY, U Tienu n niani
ki go puni yua, yaaba n daani Jesu-Kilisiti ki go tuo ki kubi o maama
kuli.  


    Jan 7.38-39;  JTT 5.32;
 Galati 3.14

    Sutaani ya ban guani a kani leni o numfambu, ŋan tuogi o
leni o ti pagidi leni i tuondi Jesu paadima po. 
Li yaa tie ke Sutaani den pia u paalu o nilo po kelima ti
cacagin-tuonbiadi po, li fidi ke koancianli n baa fii, ama yaala n bia ki cie
tie li yaa sua ke laa nilo naa den mia sugili leni payenli.  Ebilu 10.35-36;  6.12


    1 Jan 5.4


    ”kelima
U Tienu n mali yua kuli paani nanduna. 
Yaala n teni ke ti paani ŋanduna tie ti dandanli.”  


     


    Tin kubi ya maama n tie na leni li
dandanli:


    1)   Bi taani joani ti tagi kpelu leni
Kilisiti li dapoanpoanli po ke ti nisaali yantiali yaali n den ye leni ti tuonbiadi yeni
n bodi, ke tin da go suagi liiga ki ya tiendi ti tuonbiadi.  (Loma 6.6-11; 
Efesa 4.22;  Kolosa 3.9)


    2)   Jesu Kilisiti ya niinni ti fi leni li
miali panli Fuoma-Yua ya niinni.  


    Ti ye leni Kilisiti tanpoli diema nni. 
Ti ya ye ki fo laa ji tie tinba ka, ama “Kilisiti n ye ki fo ti niini”
wani yua n tie ti kpiagidi bali.


    (Efesa 2.5-6;  Loma 6.4;  Galati 2.19-20;  Kolosa 1.27).

    Ŋan lu i ñoagi kuli, ki bolini yi.  Yaala n tie i ñoagigbani leni a moala tila
kuli leni laa bonbuolu kuli, ŋan sia la. 
(JTT 19.19)  OK yogunu, a ya den
mia sugili leni a pali kuli, a ya den bua ki pa a yuli U Tienu, se ŋan den
lu ŋan den kpiagidi i buli leni ya tiadi kuli.  


    Mi Coadima 35.2-4;  Mi
Tiadima 7.25-26;  2 Bi Badiba 23.1-24


     


    Ya vedisenba n tie na waani ke ki lu laa bonla tie
tladi.  Diidi a dieli nni bonŋanla a
ya la laa bonbuolu kuli ŋan bolini la. 
Li ŋani ke ŋan goa ki ŋanbi ŋan den biidi yaala,
ŋan den tieni bi niba yaala li ya baa tuo. 



    Luka 19.8;  Mi Ñama
21.37

    Ŋan kubi i jaandi yantiali ke UTFY n gbieni a pali mi bandima leni mi
yanfuoma.  (Pisoma 119.18;  19.9; 
Efesa 1.15-20)  Ti nuni ya luodi
ke ti bandi Sutaani nunfanbiadibu leni ya juandi n ña mi dandanluoma nni kuli,
U Tienu baa pa mi yanfuoma leni mi doagidima. 
O baa yendi tipo ti pala nuni. 
Yeni moko UTFY baa doagidi tipo yaala n duagi boncianla li dandanli
nni.  (1 Timote 3.9)


    Pisoma 119.18


    Luodi n nuni ke min fidi ki ñuadi a balimaama
bonlidikaala. 


    Pisoma 19.9


    Li Miali Diedo
ñoabonbilikaana tiegi, a mangidi li pali. 
Li Miali Diedo  balimaama ŋani cain, mi yendi i nuni.  


     


    O baa luodi tipo ti nuni tin le ti tagikpelu n den tie maama,
ki gagidi ki ŋanbi ti.  Yeni, ti baa
le ti kpiagimoandi Jesu Kilisiti nni.  


    Loma 7.18;  2 Kolinta
7.1;  1 Jan. 3.2-3;  Jan 11.40; 
Kolosa 2.9

    Lani ya niinni a baa le Jesu Kilisiti.  O baa dini a tagipaanu yu n ye a niinni leni
U Tienu maama.  JTT 17.11;  Jan 5.39; 
2 Timote 3.16-17


     


    [bookmark: _Toc183705764]9. Ki tieni U Tienu maama n yedi yaala leni li dandanli.


     


    Tin diadi ti tuba ki cengi UTFY nialu.  Wani n baa juodi wan cili ya tuonli ti
niinni, ke tin le U Tienu.  Matiyu
7.21;  1 Jan 2.17;  Filipa 1.6


     


    [bookmark: _Toc183705765]10.
Tieni siedi Jesu Kilisiti po bi
niba nintuali leni li papaali.


     


    Yua n baa mi faabima kuli, se wan tua yua wangi o
Laabaaliŋamo nitoaba.  Matiyu
10.32;  Mi Doagidima 12.11;  Loma 10.10


     


    Yua n baa U Tienu yenma, se wan tieni o lielo po siedi ke omo
den tieni ti cacagin-tuonbiadi. Wan tieni la leni i jaandi, wan tuo U Tienu
Fuoma Yua n gobidi o.


    Esekieli 3.18


    N ya yedi o nibiado:  A baa kpe, a yaa tuodi ki waani o wan ŋa o tagibiadu ke wan fidi ki
ya ye, laa nibiado baa bodi o biadima nni, ama n baa buali a o soama.  


    1 Tesalonika 5.23


    Mi yanduanma Tienu, wani oba n ya gagidi
ki nanbidi yi cain yi pala nni, yi yantiana nni leni yi gbanandi nni kuli, ke
yin da pia tagiliba kuli ti Diedo Jesu Kilisiti cuama daali.  

Sutaani nunfanbiadibu” po ya tili


     


    1.   Li Miali Diedo U Tienu soani ŋme
yaaba n tie Jufinba po leni yaaba n ki tie Jufinba ke wan ŋubidi bi nuni
ban le Sutaani nunfanbiadibu? (JTT 26.1-23)  (Diidi li tili nunga 1)


    __________________________________________________________________________________________________________________


    2.   Be n teni ke mi dandanluoma ye niba
boncianla niinni baa bi yaa caa li jaandieli yogunu kuli ?


    _________________________________________________________


    _________________________________________________________


    3.   O nilo baa tua yua n faabi lede ?  (Jan 8.30-36) 
Diidi li tili nunga 2.


    _________________________________________________________


    _________________________________________________________


    4.   Be n teni ke bi mawangikaaba naa doagidi
Sutaani nunfanbiadibu yaala n tie li baabuuli leni i ñoagi, bi a ñoagitila, bi
mi maalima bundima, bi a kuana, bi li tanbipuali, bi ti buligbandi, bi yaala n
tie ti cacagin-tuonbiadi buoli kuli ?


    _________________________________________________________


    _________________________________________________________


    5.   Cogi 2 Bi Badiba 17.9-12.  Be n den fiini U Tienu pali Isalele yaaba po
Ose bali yogunu ?  Bi den tieni bee
tuadibiada yo?


    ________________________________________________________


    6.   Be n teni ke U Tienu den deli Kanana
buolu Isalele yaaba nintuali ki go bolini wu ki ta Kanana tinga ki puni
Isalelenba?  Cogi 2 Bi Badiba 21.2-5;  1 BB 14.23-24; Mi Tiadima 18.9-12. (Mi
maguankaama)


    _________________________________________________________


    _________________________________________________________


    _________________________________________________________


    7.   Coadi ti cacagin-tuonbiadi n baa luoni
yaala:


    1)    
_____________________________________________________


    2)    
_____________________________________________________


    3)    
_____________________________________________________


    4)    
_____________________________________________________


    5)    
_____________________________________________________


    6)    
_____________________________________________________


    7)    
_____________________________________________________


    8.   Ti lee tuonbiadi n fiindi U Tienu pali
tontoni, ke li bali danba naa ja laa tuonbiadi po buudi?  (Diidi li tili nunga 3.)


    ________________________________________________________


    9.   Ŋan diani nekanba yaa buudi buolu
ke U Tienu den puogi ban ya ja OK yogunu ya tuonbiadi buolu n tiena po.  (Diidi li tili nunga 6) 


    Cogi Mi Tiadima 4.25-26


    _________________________________________________________


    Cogi Mi Tiadima 13.1-12;  17.2-7 


    _________________________________________________________


    Cogi Mi Tiadima 28.15-68 


    _________________________________________________________


    Diani nekanba butoadi ban baa jia yaadi
leni ya nibuoli n tiendi laa tuonbiadi:


    2 Bi Badiba 21.1-15;  Jelemi 15.3-4


    _________________________________________________________


    Esekieli 5.11-12


    _________________________________________________________


    10. Be n kuandi o nilo li baabuuli nni leni
ki ya paagidi a yiama leni Sutaani paalu ? (diidi li tili nunga 6)


    1)  
______________________________________________________


    2)  
______________________________________________________


    3)   ______________________________________________________


    11. I buli ŋoadima leni li baabuuli
leni laa bonla kuli yaa buudi.  Yua n
tiendi laa tuonbiadi bebe yo ke bi baa jia ti buudi bi?  Bi o bila leni o yaabila yo? (Diidi li tili
nunga 12)


    ________________________________________________________


    1